[bookmark: _Hlk76660978]ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՈՆԵՐԻ ԵՎ ՀԻՇԱՏԱԿԻ ՕՐԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն

	04-10-2025թ.

	
	N 01/11-4/22430-2025

	1․Ի պատասխան ՀՀ վարչապետի աշխատակազմի ղեկավարի սույն թվականի սեպտեմբերի 29-ի N 02/05.31/31556-2025 գրության՝ ՀՀ ֆինանսների նախարարությունն ուսումնասիրել է ««Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» օրենքի նախագիծը և հայտնում է, որ վերջինիս, ՀՀ Ազգային ժողովում նախագիծը քննարկելիս հարակից զեկուցողի թեկնածության, ինչպես նաև Կառավարության որոշման կամ այլ իրավական ակտի ընդունման անհրաժեշտության վերաբերյալ առաջարկություններ չունի։
	Ընդունվել է

	[bookmark: _Hlk69199583]2. ՀՀ Կրթության, գիտության, մշակույթի և սպորտի նախարարություն

	01-10-2025թ. 

	
	N 01/18․2/32654-2025

	1․ Ի կատարումն ՀՀ վարչապետի աշխատակազմի ղեկավարի 2025 թվականի սեպտեմբերի 29-ի  N02/05.21/31556-2025 հանձնարարականի ՀՀ Կրթության, գիտության, մշակույթի և սպորտի նախարարությունը ««Հայաստանի Հանրապետության տոների և հիշատակի օրերի մասին» Հայաստանի Հանրապետությն օրենքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի։
	Ընդունվել է

	3․ ՀՀ Արդարադատության նախարարություն
	08-10-2025թ.
N /27.3/44754-2025

	1․««Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է «Հայաստանի Հանրապետության տոների և հիշատակի օրերի մասին» օրենքը լրացնել 1․2-րդ հոդվածով, այն է՝ հիշատակի և խոնարհումի օր՝ նշվում է հունվարի 27-ին, ոչ աշխատանքային օր։
Որպես հիմնավորում նշվել է, որ չկա հատուկ օր նվիրված բոլոր ժամանակների ռազմական գործողությունների ընթացքում զոհված զինծառայողների և այլ անձանց հիշատակը հարգելուն և մեծարելուն։ Հետևաբար մարդիկ զոհվածների հիշատակը հարգում են կամ տարբեր ռազմական իրադարձությունների նշման, կամ հունվարի 28-ին՝ Բանակի օրը, որն ավելի շատ տոնական օր է, քան հիշատակի։
Նախագծի ընդունման արդյունքում հիշատակի և խոնարհումի օր կսահմանվի Բանակի օրվան՝ հունվարի 28-ին նախորդող օրը՝ հունվարի 27-ը, երբ կհարգեն բոլոր ժամանակների ռազմական գործողությունների ժամանակ զոհվածների հիշատակը և կխոնարհվեն հայրենիքի համար ընկածների հիշատակի առջև։
Վերոնշյալից բխում է, որ Նախագծի նպատակն է բոլոր ժամանակների ռազմական գործողությունների ընթացքում զոհված զինծառայողների և այլ անձանց հիշատակը հարգելը, մինչդեռ՝ նախատեսված լրացման արդյունքում «հիշատակի և խոնարհումի օր» ձևակերպումից պարզ չէ, թե ում հիշատակին է նշված օրը նվիրված, ուստի առաջարկում ենք Նախագծով նախատեսված լրացումը վերանայել։
2․ Բացի այդ, Նախագծի հիմնավորմամբ, որպես ակնկալվող արդյունք, նշվել է, որ Նախագծի ընդունմամբ կստեղծվեն իրավական հիմքեր բոլոր ժամանակների ռազմական գործողությունների ընթացքում զոհվածների հիշատակը հարգելու և հայրենիքի համար ընկածների հիշատակի առջև խոնարհվելու ուղղությամբ միջոցառումներ ու ծրագրեր մշակելու և իրականացնելու, այդ նպատակով պետական և հասարակական հատվածի համագործակցությունը, ինչպես նաև հանրային կրթության ծրագրերը խթանելու համար։ 
Այս կապակցությամբ հարկ է նկատի ունենալ, որ հիմնավորումը բնորոշվում է որպես իրավական ակտի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 
1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 
2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը: 
3․Միաժամանակ, Նախագծի առաջին էջի վերևի աջ անկյունում «Նախագիծ» բառը բացակայում է, մինչդեռ՝ Նորմատիվ իրավական ակտերի մասին օրենքի 21-րդ հոդվածի 7-րդ մասի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
4․Բացի այդ, Նախագիծն անհրաժեշտ է համապատասխանեցնել Նորմատիվ իրավական ակտերի մասին օրենքի 11-րդ հոդվածի 1-ին մասի 6-րդ կետով սահմանված վավերապայմաններին, այն է՝ նորմատիվ իրավական ակտի վավերապայմաններն են ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:

	Ընդունվել է 
 1․ Նախագծի 1-ին հոդվածը լրամշակվել է՝ հաշվի առնելով «Հայրենիքի պաշտպանության համար զոհվածների հիշատակի հավերժացման մասին» օրենքը։ 























Ընդունվել է
 




























Ընդունվել է





Ընդունվել է



	4․ ՀՀ Աշխատանքի և սոցիալական հարցերի նախարարություն
	08-10-2025թ.
N 02/05.31/31556-2025

	1․««Հայաստանի Հանրապետության տոների և հիշատակի օրերի մասին» օրենքում լրացում կատարելու մասին» օրենքի նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։ 
2․Միաժամանակ հայտնում եմ, որ ՀՀ ԱԺ-ում օրենքի նախագիծը քննարկելիս հարակից զեկուցողի թեկնածության և Կառավարության որոշման կամ այլ իրավական ակտի ընդունման անհրաժեշտության վերաբերյալ նույնպես առաջարկություններ չկան:
	Ընդունվել է



Ընդունվել է

	5․ ՀՀ պաշտպանության նախարարություն
	10-10-2025թ․
ՊՆ/01/11910-2025

	Վարչապետի աշխատակազմի ղեկավարի 2025 թվականի սեպտեմբերի 29-ի  N 02/05.21/31556-2025 և հոկտեմբերի 8-ի N 02/05․31/32723-2025 գրությունների առնչությամբ հայտնում եմ, որ ՀՀ ԱԺ «Քաղաքացիական պայմանագիր» խմբակցության կողմից ներկայացված՝ ««Հայաստանի Հանրապետության տոների և հիշատակի օրերի մասին» օրենքում լրացում կատարելու մասին» օրենքի նախագծի փաթեթի վերաբերյալ դիտողություններ և առաջարկություններ չունենք։
	Ընդունվել է

	6․ Մարդու իրավունքների պաշտպան 
	10-10-2025թ․
01/13.4/5050-2025

	Ի պատասխան Վարչապետի աշխատակազմի ղեկավարի՝ 2025 թվականի սեպտեմբերի 29-ի թիվ 02/05.31/31556-2025 գրության՝ տեղեկացնում եմ, որ ««Հայաստանի Հանրապետության տոների և հիշատակի օրերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ նկատառումներ չկան։
	Ընդունվել է



